
					ఈ పుట అచ్చుదిద్దబడ్డది

     క్షింపన్ బల్లిదుఁడైన తండ్రి యగుచున్ శ్రీమంతుఁగా నెంతయున్

     సంపద్వృద్ధి యొనర్ప దాతయగు నీ సద్భక్తి సర్వేశ్వరా!56

మ. ఉరుసంసారగజేంద్రదర్పదళన వ్యూఢప్రతాపోగ్రకే

     సరి దుష్ప్రాపశరీధబంధవిపులక్ష్మాజవ్రజచ్ఛేదవి

     స్ఫురితక్రూర కుఠారధార దురితప్రోద్భూతజీమూతదు

     స్తరసంఘాతవిఘాత మారుతము నీ సద్భక్తి సర్వేశ్వరా!

మ. అరివీరప్రకరంబు భీకరతరంబై తాఁకుచో సింహసిం

     ధురశార్దూలమృగోరగాది భయము ల్దోతెంచుచో ఘోరదు

     స్తరసంసారవికారవేదనలు మీఁదం బర్వుచో వజ్రపం

     జరమై చేకొని తన్ను నెత్తుకొను నీ సద్భక్తి సర్వేశ్వరా!

మ. కమలాప్తుం డుదయింపఁగా ననలనక్షత్రక్షపాధీశతే

     జములెల్లం బెడఁబాసిపోవు గతి నీ సద్భక్తిభావంబు చి

     త్తములోనం బ్రభవింపఁగా నితరమంత్రధ్యాన తద్దేవతా

     క్రమమాయాపటలంబు లన్నియును వీఁకం గ్రాఁగు సర్వేశ్వరా!

మ. చటులప్రాయగుణేంద్రియాత్ములకు వాంఛావృత్తి నీ భక్తి సం

     స్ఫుటమై యుండదు భక్తితత్పరులకుం బొల్పొందఁగాఁ జిత్త ము

		 ఈ పేజీలో చివరి మార్పు 22 నవంబరు 2021న 23:18కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

